
Randi Jacobsen

Grundstykkjaprísirnir í 
Sunda kommunu hava verið 
ógvuliga ójavnar og verið 
asettir alt eftir, nær tær 
ymisku útsykkingarnar eru 
gjørdar.

Á seinast býráðsfundi 
varð samtykt hava sama 

pris í stóru bygdunum og ein 
annan í útjaðarabygdunum.

Í Hósvík, Hvalvík, Streym­
nesi, á Langasandi, við Norð­
skála, á Oyrarbakka og á oyri 
kostar fermeturin nú 200 
krónur.

Í útjðaranum Haldórshvík, 
Tjørnuvik, við Gjógv og í 
Saksun kosta grundstykkini 

135 krónur fermeturin.
Meginreglan er, at ein 

kommuna ikki loyvi til at 
selja grundstykki undir kost­
prís.

Kim Durhuus, borgarstjóri 
ásannar, at grundstykkini 
í Sunda kommunu verða 
seld fyri undir kostprís. 
Flestu kommunur gera tað 

sama. Tórshavnar Komm­
una er kanska tann einasta 
kommunan, sum heldur 
regluna um at selja grund­
stykkini fyri tað, tey hava 
kostað at gera byggibúgvin, 
heldur Kim Durhuus.

Somu grundstykkjaprísir
Í Sunda kommunu er nú ein fermetrarprísur fyri grundstykkini 
í størru bygdunum og ein i smærri bygdunum

Provokeraði 
bara

Randi Jacobsen

Gjáramorgunin kom 
lítla hollendska ferða­
mannaskipið Planius á 
Havnina.

Róp kom í, tá ið ein 
av manningin kom í 
land. Hann var í jakka, 
og á rygginum stóð Sea 
Shepherd Crew.

Maðurin, sum var 
maskinmeistari á ferða­
mannaskipinum var 

ikki komin til Føroya 
sum umboð fyri felags­
skapinum.

Politiið hevur ta fat­
an, at maðurin var í 
jakkanum bara fyri at 
provokera eitt sindur í 
Føroyum.

Skipið kom úr Aber­
deen, og seinnapartin í 
gjár fór tað úr Føroyum 
aftur við kós móti Jan 
Main.

Maskinmeistarin á einum 
hollendskum ferðafólkaskipi 
hevði Sea Shepherd á 
jakkanum, tá ið hann var 
í landi í Havn í gjár

Við stórum stavum stóð navni á umhvørvis­
felagsskapinum á rygginum
Myndir: Rúni Gudmundarson Randi Jacovsen

Myndir av naknum ella lætt­
kløddum føroyskum ungum 
kvinnum hava eina tíð ferð­
ast á netinum, og herfyri 
varð málið meldað.

Kriminalpolitiið brúkt 
ikki langa tíð um at kanna 
málið, sum longu er sent 

rættinum.
Ein persónur er skuld­

settur, upplýsir kriminal­
politiið.

Sosialurin hevði eina 
grein um evnið í seinastu 
viku. Harvvarð nevnt, at 
fleiri vinmenn høvdu verið 
um at savnað myndir av 16 til 
26 ára gomlum kvinnum, út 

við 80 myndir samanlagt.
Bara ein persónur er tó 

skuldsettur.
Áður hevur Føroya rættur 

sagt dóm í slíkum málum. 
Í oktober 09 fekk ein 14 

daga treytaða heftisrevsing 
og at skula gjalda órættaða 
5.000 krónur í tort og sviða.

Í feburar í fjør fekk ein 

annar persónur 14 daga 
treytaða fongsulsrevsing við 
royndartí í eitt ár og møguliga 
at skula vera undir eftirliti 
hjá Kriminalforsorgini.

At leggja myndir av nakn­
um fólkum er brot á grein 
264.d í revsilógini.

Myndir av naknum 
kvinnum á veg í rættin
Føroya rættur skal nú áseta ein dag til at viðgera eitt 
mál um myndir av naknum kvinnum í netinum

Fleiri myndir av meira og minni naknum gentum sveima runt á internetinum


